
				এই পৃষ্ঠাটোৰ বৈধকৰণ হৈছে
৪৮অ]
২২৫
শ্ৰীশ্ৰীশঙ্কৰদেৱ-মাধৱদেৱ চৰিত





ইটো প্রাণ এৰে  সমান তােমাক
 মানি আছোঁ মনে আমি ॥১৯।.

সবাতো অধিক  তুমি প্রিয়তম
 নিশ্চয় জানিবা তাক.

তুমি আমি ভিন  নুহিকো জানিবা
 কহিলেহোঁ সত্য বাক ॥২॥

পাছক লাগিয়া  তােমাতেসে হন্তে
 জীৱ সব নিস্তৰিবা।

হৰি ভক্তি ধৰ্ম্ম  লােকক কেৱলে
 তুমি উপদেশ দিবা ॥২১।৷

এহি বুলি চক্ষু  চলল কৰিয়া
 আলিঙ্গিয়া ধৰিলন্ত।

সলোতক নেত্রে   মাধৱে প্রণাম
 শঙ্কৰক কৰিলন্ত ॥২২৷৷

দুই হন্তকো দুই   প্ৰবােধ বচনে
 শঙ্কৰ চলি গৈলন্ত।

তাহাঙ্ক নিৰিখি  লােতকক মচি
 মাধৱে কান্দি ৰৈলন্ত ॥২৩৷৷

আত অনন্তৰে  বেহাৰ নগৰে
 পাইলন্ত শঙ্কৰ গই।

ৰামানন্দ বৰ-  -ঠাকুৰে সহিত
 কতােদিন আছা ৰই ॥২৪৷৷

